დანართი 
დამტკიცებულია

ქ. ბათუმის მუნიციპალიტეტის 

საკრებულოს 2022 წლის ____ ივლისის 

N_______________ განკარგულებით
ქვეპროგრამის „საერთაშორისო ფესტივალების მხარდაჭერა“  ფარგლებში 
ფესტივალების დაფინანსების 
წ ე ს ი
მუხლი 1. ზოგადი  დებულებანი

1. ეს წესი განსაზღვრავს, ქვეპროგრამის „საერთაშორისო ფესტივალების მხარდაჭერა“ (შემდგომში - ქვეპროგრამა) ფარგლებში, ფესტივალების შერჩევის, ხელშეკრულების გაფორ​მე​ბისა და  დაფინანსებასთან დაკავშირებულ უფლებამოსილებებს.
2. ქვეპროგრამა ითვალისწინებს კულტურის სფეროში, იურიდიული პირის მიერ წარდგენილი საფესტივალო (საერთაშორისო/ადგილობრივი) ღონისძიებების/პროექტების  მხარდაჭერას, თანადაფინანსების ფორმატში. ამასთან, პირველ რიგში განიხილება/პრიორი​ტეტი ენიჭება საერთაშორისო მიმართულებას.
3. ქვეპროგრამის ასიგნებათა საერთო მოცულობა განისაზღვრება - ქალაქ ბათუმის მუნიციპალიტეტის შესაბამის საბიუჯეტო წელს, ბიუჯეტით, ქვეპროგრამის განხორციელები​სათვის დამტკიცებული ასიგნებების ფარგლებში.
4. ქვეპროგრამის ფარგლებში გამორჩეული (სანახაობითი/მიმზიდველი/აქტუალური...) საფესტივალო ღონისძიებების/პროექტების და კონკურსში გამარჯვებულ იურიდიულ პირთა (შემდგომში - ბენეფიციარი) შერჩევა ხორციელდება კონკურსის წესით.
5. კონკურსის ჩატარების მიზნით შექმნილი სამუშაო ჯგუფის (შემდგომში - კომისია) რაოდენობრივი და სიითი შემადგენლობა, ასევე, კონკურსის ჩატარების პირობების შესახებ დებულება, განისაზღვრება - ქალაქ ბათუმის მუნიციპალიტეტის მერის (შემდგომში - მერი) ბრძანებით.
მუხლი 2.  ხელშეკრულების  გაფორმება
1. კონკურსში გამარჯვებულ ბენეფიციარსა და ქალაქ ბათუმის მუნიციპალიტეტის მერიას (შემდგომში - მერია)  შორის, ფორმდება ხელშეკრულება.

2. ხელშეკრულებას (დადგენილი ფორმატის შესაბამისად) ამზადებს - ქალაქ ბათუმის მუნიციპალიტეტის მერიის განათლების, კულტურის, სპორტისა და ახალგაზრდობის სამსახური (შემდგომში - სამსახური).  

3. ბენეფიციარი ვალდებულია სამსახურს წარუდგინოს ხელშეკრულების გასაფორმებ​ლად საჭირო ყველა დოკუმენტაცია (ხარჯთაღრიცხვა, საბანკო რეკვიზიტები და სხვა/მოთხოვ​ნისამებრ). 
4. ხელშეკრულების დანართი (ხარჯთაღრიცხვა) წარმოადგენს ხელშეკრულების განუყო​ფელ ნაწილს.

5. საჭიროებიდან გამომდინარე, წარმოდგენილი ხარჯთაღრიცხვა შესაძლებელია ხელშეკრულების დადების ეტაპზე დაზუსტდეს - არაუმეტეს, მთლიანი დაფინანსების 10%-ის ფარგლებში, ბენეფიციარის მომართვისა და  სამსახურის მოხსენებითი ბარათის საფუძველზე.
6. მხარეთა მიერ შესაძელებელია განისაზღვროს ავანსის გაცემის  წესი და პირობები.

7. ავანსი გაიცემა საბანკო გარანტიის საფუძველზე. საბანკო გარანტია წარმოდგენილი უნდა იქნეს საქართველოს ეროვნული ბანკის მიერ ლიცენზირებული საბანკო დაწესე​ბულებიდან ან სსიპ „საქართველოს დაზღვევის სახელმწიფო ზედამხედველობის სამსახურის"     მიერ ლიცენზირებული სადაზღვევო კომპანიიდან, ეროვნულ ვალუტაში - ლარში.
მუხლი 3. გარდამალი დებულება

ქვეპროგრამის „საერთაშორისო ფესტივალების მხარდაჭერა“ ფარგლებში ფესტივალების დაფინანსების წესი ძალაშია ქალაქ ბათუმის მუნიციპალიტეტის 2022 წლის ბიუჯეტში შესაბამისი ცვლილების ამოქმედების დღიდან.
